
GOUVÈNÈ CUOMO ANONSE $ 6.2 MILYON DOLA NAN PRIM SIBVANSYON POU 

PWOPRIYETE ISTORIK YO KI TE ANDOMAJE NAN GWO TANPÈT SANDY 
 
 
Gouvènè Andrew M. Cuomo jodia te anonse plis pase $6.2 milyon nan prim sibvansyon 
pou ede 16 pwopriyete ki enpòtan istorikman repare nan gwo domaj apre Gwo tanpèt 
Sandy nan 2012. Sa a se dezyèm seri finansman Gouvènè a te anonse pou reyabilite 
sit istorik yo ki te andomaje nan tanpèt la. 
 
“Anpil nan pwopriyete istorik New York yo te andire konsekans devastatè Gwo tanpèt 
Sandy e kòm yon rezilta, yo te tonbe nan eta delabreman,” Gouvènè Cuomo te deklare. 
“Avèk finansman sa a, nap ede kominote nou yo rebati trezò Eta New York sa yo fè yo 
vin pi solid ak pi rezistan pase anvan. Epitou, yo pral pi byen reziste a menas pwochen 
tanpèt epi kontinye sèvi kòm yon atou ekonomik ak edikasyon nan kominote yo.”  
 
“Anpil plas isotrik kontinye gen difikilte avèk move enpak Gwo tanpèt Sandy,” 
Komisyonè Biwo Park, Rekreyasyon ak Prezèvasyon Istorik Rose Harvey te deklare. 
“Sou lidèchip Gouvènè a, State Parks yo fè pati nan efò pou evalye, renove epi pwoteje 
sit sa yo ki enpòtan anpil pou istwa eta nou an.” 
 
Sibvansyon yo pral ede nan rekiperasyon kèk nan rejyon ki gen pwopriyete istorik ki pi 
enpòtan, enkli Fraunces Tavern, yon plas rasanbleman pou epòk patriyotik Lagè 
Revolisyonè tankou George Washington, Alexander Hamilton ak John Adams ki kounye 
a se yon mize istorik nan Manhattan ak ansyen Jaden Westbury nan Westbury, yon 
premye egzanp de Long Island “Gold Coast” yon kay kanpay ak yon patrimwan enpòtan 
destinasyon touris nan Long Island. Bèl Evergeens ak Simityè Green-Wood nan 
Brooklyn se destinasyon repo final anpil gwo Nouyòkè sa ki gen ladann konpozitè 
Leonard Bernstein, jounalis Horace Greeley, abolisyonis Reveran. Henry Ward 
Beecher, atis Jean Michel Basquiat, desinatè Walt Kelly ansanm avèk uit viktim nan dife 
Faktori Triangle Shirtwaist. 
 
Sibvansyon an te disponib pou pwopriyete yo ki la oswa elijib pou liste sou Rejis 
Nasyonal Plas Istorik yo, ki posede pa minisipalite yo oswa òganizasyon a bi non likratif 
yo e ki lokalize nan youn nan 13 konte FEMA deziye yo. Travay yo dwe reponn ak Nòm 
Tretman Pwopriyete Istorik Sekretè Enteyè a epi jwenn yon premye apwobasyon nan 
men State Historic Preservation Office lan. Pwogram lan te jwenn finansman National 

Park Service epi te plase anba jesyon New York State Office of Parks, Recreation and 
Historic Preservation. 
 
Pwojè yo se dezyèm seri finansman anba pwogram la. Ane pase, Gouvènè Cuomo te 
anonse ke yo te atribye plis pase $5 milyon nan 14 pwopriyete isotrik ki te sibi gwo 
domaj nan Gwo tanpèt Sandy.  
 
Depite Eliot Engel te deklare, “Gwo tanpèt Sandy te fè anpil dega nan zòn Long Island 
Sound, patikilyèman Rye, sa ki pral toujou rekipere nan gwo domaj preske twazan apre. 
Twati Kay Tennis Palmer nan sant istorik Jay Heritage te sibi domaj enpòtan nan tanpèt 
la, e kòm yon rezilta li te nan yon eta reparasyon dezespere. Kounye a, grasa 
alokasyon $391,056 Gouvènè Cuomo nan lajan sibvansyon a Sant lan, twati a ka 
estabilite epi restore, e tout moun ka pwofite pwopriyete istorik sa yon fwa ankò nan 
kominote Rye ak odela.” 
 
Reprezantan. Jerrold Nadler te deklare, “Devastasyon Gwo tanpèt Sandy kontinye pou l 
gen yon efè sou plizyè milye Nouyòkè ki te gen kay, biznis ak pwopriyete yo detwi oswa 
andomaje definitivman. Imedyatman apre katastwòf la nou te chèche pou garanti 
finansman ijans ki te nesesè nan men Gouvènman Federal la pou ede avèk 
rekiperasyon ak rekonstriksyon, men gen yon gwo kantite travay ki rete pou fèt. Mwen 
kontan dèske nou te anmezi pou pote fon federal sa yo pou restore sit istorik enpòtan 
New York yo; asire ke kominote lokal yo kontinye pwofite ak valorize yo ak piblik la 
anjeneral pou ane kap vini yo.” 
 
Depite Kathleen Rice te deklare, “Gwo tanpèt Sandy te afekte tout aspè nan lavi Long 
Island – soti nan kay ak ti biznis yo, pou rive nan sit istorik ak park eta ki enpòtan anpil 
pou kilti ak ekonomi lokal nou an. Finansman sa a pou reparasyon enpòtan nan Jones 
Beach State Park reprezante yon lòt etap enpòtan nan efò ankou nou pou rebati epi 
rekipere nan domaj ke Sandy te enflije sou kominote Long Island yo.”  
 
Depite Steve Israel, “Sit istorik ak bilding nou yo te sibi yon gwo frap nan Gwo tanpèt 
Sandy e anpil nan kominote nou yo nan Konte Nassau, ak nan Long Island toujou gen 
difikilte pou rekipere ak rebati. Patenarya federal ak eta sa a pral asire ke nap rebati epi 
pwoteje sit istorik nou yo pou pwochen jenerasyon Nouyòkè yo ka pwofite.” 
 
Depite Lee Zeldin te deklare, “Lè Gwo tanpèt Sandy frape, kominote Long Island nou an 
te rete an dezawa. Kilti Long Island rich nan istwa; e gouvènman lokal, eta ak federal ap 
travay ansanm pou pwoteje epi restore sit istorik nou yo, tankou Zile Taylor nan Shelter 
Island. Sa a se yon viktwa enpòtan pou Shelter Island e mwen onore pou m fè pati de 
li.” 
 
Prim yo anba dezyèm seri finansman an enkli: 
 
BROOKLYN 
Restorasyon Peyizaj Simityè Evergreens – $1.3 milyon (de sibansyon) 
Simityè Evergreens, te etabli nan ane 1849, li te sibi gwo van pandan Sandy, te lakoz 

pyebwa tonbe epi kraze moniman ak pyè tonb yo. Sibvansyon $1 milyon an pral ede 
simitye a retire debri ki soti nan ranvèse pyebwa, fini restorasyon peyizaj la epi repare 
moniman ak pyè tonb yo. Fondasyon Prezèvasyon Simityè Evergreens pral resevwa 
yon sibvansyon $320,000 pou kòmande yon rapò peyizaj pou evalye domaj nan peyizaj 
la, epi bay plan tretman alontèm ak akoutèm. Anplis de 800 antèman ki te fèt nan 
simityè a chak ane, li egalman sèvi tankou yon plas kote vizitè yo ka fè pwomnad oswa 
kouri pwofite lanati nan yon anviwonman iben ozalantou nan Brooklyn. 
 
Netwayaj Simityè Green-Wood, Restorasyon Moniman ak Peyizaj  
Pwojè – $565,475 
Simityè Green-Wood, yon sit istorik nasyonal ak yon atraksyon touris enpòtan, pral fini 
netwayaj ak restorasyon akoz destriksyon Siklòn Sandy a te koze. Travay la gen ladann 
restore Mozole Breithaupt; replante 50 gwo pyebwa; epi achte yon moulen souch ak 
bwòs dechiktè. 
 
Lehigh Valley Barge No. 79 Pwojè Restorasyon– $269,274  
Lokalize nan pò Red Hook, Lehigh Valley Barge No. 79 te sibi gwo domaj pandan siklòn 
Sandy. Travay la pral gen ladan reparasyon planche, ogmante wotè nan anvlòp 
pwoteksyon sou toulède enklinezon ak kroup pou pi byen pwoteje bato a, re-kalfetre 
tout planch yo anwo sou liy dlo a, te ranplase bwa fwotman ki te deteryore, repare ale 
yo ki te deteryore epi aplike enpèmeyab. Barge 79, kounye a yon mize bò lanmè, 
reprezante sèl egzanp sivivan tout anbwa egzanp Hudson River Railroad Barge ki rete 
ap flote epi aksesib pou piblik jeneral la. 
 
Pwojè Restorasyon Lookout Hill -- $488,228 
Lookout Hill, yon pyès metrès nan Frederick Law Olmsted ak Calvert Vaux ki te fèt nan 
ane 1870 Prospect Park nan Brooklyn, te pèdi apeprè 500 pyebwa e li te sibi gwo 
domaj nan pant bwaze Lookout Hill. Pwojè a pral retire tout materyèl ki te tonbe yo epi 
estabilize pant tanpon an kont pwochen tanpèt ak sikilasyon pyeton. Park la resevwa 
plizyè milyon vizitè chak ane avèk anpil machè, moun kap kouri ak obsèvatè zwazo ki 
itilize park la toutan. 
 
MANHATTAN 
 
Mizajou Sistèm Elektrik Mize Fraunces Tavern – $587,550  
Akoz inondasyon nan sousòl ak premye etaj la, sistèm elektrik la te wouye nan rès dlo 
sale a. Travay ki pwopoze a pral gen ladan ranplase tout fil elektrik yo, kondwit, aparèy 
ekleraj, fizib, sikwi elektrik elektwo-mekanik ak switch ekipman. Travay sa a enpòtan 
pou bay yon anviwonamn ki ansekirite nan sit istorik ki frekante anpil ak mize a. Konstwi 
orijilman nan ane 1719, Fraunces Tavern te plas reyinyon patriyòt lejandè tankou 
George Washington, Alexander Hamilton ak John Adams. Nan 1783, Washington te 
swete ofisye kontinantal yo orevwa nan dezyèm etaj tavern lan.  
 
Reparasyon Fenèt Anglas Legliz Eiskopal St. Andrew– $41,580 
Akoz gwo van destriktè Sandy, youn nan vit anglas ki pi enpòtan nan Legliz Episkopal 
St. Andrew, ki rele “Jezi tap nouri 5,000 ,” te andomaje gravman. Legliz la pral restore 

fenèt anvit tache ki konpoze de plizyè milye ti piti, mòso men-pentire nan aparans 
orijinal li. Fonde nan ane 1829, Legliz Episkopal St. Andrew nan Harlem, se 
kongregasyon Ameriken Afriken ki pi ansyen nan Harlem.  
 
Restorasyon Peyizaj Windsor Towers– $55,640  
Yo pral ranbouse Tudor City Greens, Inc. pou travay restorasyon nan sit park vil la ki 
vizite anpil apre tanpèt la. Travay restorasyon an gen ladann retire pyebwa ki gen 
matirite, koupe bwa ak transpò, plante nouvo pyebwa, ranplase chemen gravye, relaye 
pave ki andomaje epi ranplase plizyè seksyon nan kloti tradisyonèl anfè fòje.  
 
KONTE NASSAU  
 
Travay Restorasyon Castle Gould– $378,000 
Pandan Sandy, gwo van te koze kònich anwòch yo pou deplase nan antre prensipal nò 
nan pave a. Sibvansyon an pral ranbouse Konte Nassau pou travay pou ranfòse epi re-
stabilize wòch ki deplase yo nan lokasyon yo te ye anvan. Kòm yon mezi prekosyon, 
wòch yo ki parèt pa twò solid e ki sanble kòm yon posib danje pou deplase te mare epi 
estabilize. 
 
Reparasyon Strikti Jones Beach State Park West Mall Concession– $322,500 
Dlo lanmè ki rete chita nan siklòn Sandy te wouye baz kolònn yo ak kèk travès nan 
estrikti ak treyi sou konsesyon West Mall nan Jones Beach State Park. Park la pral 
retire epi ranplase estrikti travès yo. Etabli nan ane 1929, Jones Beach State Park atire 
sis milyon vizitè chak ane. 
 
Restorasyon Ale Sid Ansyen Jaden Westbury – $443,326 
Ansyen Jaden Westbury pral kontinye restorasyon plantasyon a twa nivo de kouvèti 
prich, kònouye fleri ak Linden mati ki kreye Ale Sid la – yon aks 1,000-pye lineyè 
“koridò” nan sant imobilye a. Ale sid la te sibi gwo domaj van ak dlo sale nan tanpèt la. 
Bati nan 1905, ansyen jaden Westbury se premye egzanp de yon kay kanpay Long 
Island “Gold Coast”, e li atire 75,000 vizitè chak ane. 
 
Evalyasyon Strikti Moulen Saddle Rock Grist– $17,580  
Konte Nassau pral fè yon etid konsepsyon sou entegrite strikti a nan Moulen Saddle 
Rock Grist nan Gwo Neck apre konsekans gwo tanpèt Sandy. Jiskaske bilding lan ka fin 
restore, aksè piblik entèdi akoz enkyetid sou sante piblik. Moulen Grist la te konstwi 
orijinalman vè ane 1700, sèvi piblik la kòm yon zouti edikasyon e li se youn nan dènye 
moulen mare kap mache. 
 
STATEN ISLAND 
 
Restorasyon Kay Basketmaker – $88,500  
Sosyete Istorik Staten Island pral repare premye etaj kay Basketmaker, enkli galri dèyè 
a ak drenaj anndan akoz domaj Sandy. Bati nan ane 1810, Kay Basketmaker te vizite 
pa apeprè 20,000 timoun lekòl chak ane e yo akeyi anpil pwogram edikasyon ak aktivite 
piblik. 

Kay Louis A. ak Laura Stirn (Kay Belvedere) – $783,809 
Gwo van nan Sandy te koze domaj pyebwa nan twati ak fenèt nan 1908, Rejis 
Nasyonal te liste Kay Louis A. ak Laura Stirn kote Casa Belvedere, Fondasyon Kiltirèl 
Italyen an te lokalize. Lòt pati ki andomaje nan kay la gen ladan plafon, miray, planche 
fondasyon ak sistèm mekanis li yo. Casa Belvedere pral itilize lajan pou repare kay la ki 
te gravman andomaje.  
 
KONTE SUFFOLK 
 
Reparasyon ak Restorasyon Sant Kominotè Oak Beach– $132,238 
Vil Babylon pral repare Sant Kominotè Oak Beach, yon ansyen estasyon Lifesaving 
istorik avèk istwa maritim Long Island. Dlo lapli ki te antre epi leve strikti fondasyon l. 
Travay eksteryè ki te pwopoze a pral gen ladan reparasyon twati, chemine, fenèt ak 
revètman eksteryè. Travay enteryè a pral gen ladann ensilasyon nan premye etaj la, 
mizajou nan plonbri, ponp pwi ak ranplasman tiyo, ak yon nouvo sistèm HVAC pou 
byen kontwole klima pou pwoteje dokiman yo.  
 
Pwojè ranplasman Dig Sid Zile Taylor– $350,000 
Zile Taylor sèvi piblik la kòm yon atraksyon edikasyon ak lwazi anplennè pou randone, 
najè ak amatè bato yo. Zile Taylor ansanm avèk dig li a ap ede pwoteje Kabin Smith-
Taylor ki liste sou Rejis Nasyonal la. Pandan Siklòn Sandy, dlo te vini nan pati sid miray 
dig la nan limit 20 pye de kabin lan. Vil Shelter Island ap pwopoze plan epi enstale yon 
nouvo dig anwòch natirèl ki kapab reziste atant vag mare ak aksyon vag. 
 
KONTE WESTCHESTER 
 
Sant Jay Heritage - Reyabilitayon Kay Palmer Tennis– $391,056 
Kay Tenis Palmer, twazyèm teren tenis ki pi ansyen nan Etazini, te eksperimante domaj 
nan twati a pandan siklòn Sandy. Sant Heritage Jay a pral estabilize epi restore sistèm 
treyi anbwa ak gani pwi an kwiv, ansanm avèk fondasyon anwòch ak revètman an 
bado. Amelyorasyon nan kay tenis la, te konstwi anviwon nan 1917, pral fasilite izaj 
istorik ak entèpretasyon.  

